
ভিক্ষা দাও মােরে মাের স্বামীধনে আনি।

চিরদিন তব যশ গাহিবে অবনী॥

ঈশ্বর হবেন তুষ্ট তােমার উপর।

দুঃখিনীরে দয়া যদি কর নরবর।

আমিও ছিলাম বড় ধনীর নন্দিনী।

দুঃখ যে কেমন তাহা কখন না জানি।

পড়িনু কপালদোষে বানরের করে।

দুঃখের নাহিক শেষ তাই আঁখি ঝরে।

অতি গরীবের ছেলে ছিল মম পতি।

পেটে ভাত চলে হেন না ছিল সঙ্গতি॥

অর্থব্যয়ে বিদ্যা পিতা শিখালেন তারে।

বহু যত্নে মানুষ করেন অতঃপরে।

কত আশা করিয়ে করেন এ সকল।

ভস্মে কিন্তু ধৃত যেন ঢালা অবিরল।

কোন ফলােদয় নাহি হইল তাহার।

যেমন কপাল পােড়া লভ্য মাত্র ক্ষার।

যাই হােক, রাখ মান—কর রাজা দয়া।

আশ্রিত ভাবিয়ে মেরে দেহ পদছায়া॥

বনেদী ঘরেতে জন্ম হয়েছে তােমার।

বনেদীর মত কর এবে ব্যবহার।”

রাজা কহে, “ভাল ভাল, তাই সে করিব।

আনিয়া স্বামীরে তব মিলাইয়ে দিব।

